საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრს ქალბატონ ეკატერინე ტიკარაძეს

მინისტრის პირველი მოადგილის თამარ გაბუნიას

მოხსენებითი ბარათი

ქალბატონო ეკატერინე,

მოგეხსენებათ, საყოველთაო ჯანმრთელობის დაცვის სახელმწიფო პროგრამის “პირველი ტალღის” მიზანი იყო ხელმისაწვდომობის გაზრდა, რაც წარმატებით შესრულდა, მეორე ტალღის პრიორიტეტად კი განისაზღვრა სამედიცინო მომსახურების ხარისხი და ხარჯთეფექტიანობა (ოპტიმალური ფასწარმოქმნა), მათ შორის შერჩევითი კონტრაქტირების მეშვეობით. 
სწორედ მეორე ეტაპის ფარგლებში, სსიპ სოციალური მომსახურების სააგენტოში დამუშავებულ იქნა მიმწოდებელთა მიერ წარმოდგენილი ფაქტობრივი შესრულებული სამუშაოს შესაბამისი საანგარიშგებო დოკუმენტაცია (სამედიცინო და ფინანსური), შესწავლილ იქნა მომსახურების სახეები და დანახარჯების სტრუქტურა, ასევე პროგრამის ფარგლებში წარმოდგენილი ხარჯების გადანაწილება და 2019 წლის ნოემბრის თვიდან ძალაში შევიდა ახალი ტარიფები კარდიოქირურგია/ინტერვენციული კარდიოლოგია/არითმოლოგიის და კრიტიკული მედიცინის მიმართულებით.  
პროგრამის შემდგომი სრულყოფისა და ეფექტიანობის ამაღლების მიზნით, აუცილებელია, რომ გაგრძელდეს მუშაობა ტარიფიკაციის მიმართულებით. 
სსიპ სოციალური მომსახურების სააგენტოდან მიღებული ინფორმაციის შესაბამისად, ამ ეტაპზე დაგეგმილია  სააგენტოს მიერ განხორციელდეს პროგრამის ფარგლებში ყველაზე ხარჯიანი და ხშირად გამოყენებული ინტერვენციების  (იხ. დანართი) შესწავლა, ვინაიდან ამ ინტევენციებზე სახელმწიფო ბიუჯეტიდან გახარჯული თანხის ოდენობა მნიშვნელოვნად დიდია (N04/1094 15.01.20).
ზემოაღნიშნულის განსახორციელბელად, ვფიქრობთ,  მიზანშეწონილი იქნება, სააგენტოს დირექტორის ბრძანებით შეიქმნას სამუშაო ჯგუფი, რომელსაც დაევალებათ მიღებული ინფორმაციების დამუშავება და  აღნიშნულ ინტერვენციებზე ტარიფების გადათვლა. მათ მიერ შემუშავებული ტარიფები, სასურველია, დაექვემდებაროს შემდგომ განხილვებს. 
[bookmark: _GoBack]ამ მიზნით, სააგენტოს მიერ დამუშავებული ინფორმაცია გადაეგზავნება სამინისტროს პოლიტიკის დეპარტამენტის ჯანდაცვის პოლიტიკის სამმართველოს, სადაც პარალელურ რეჟიმში განხორციელდება საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2019 წლის 17 დეკემბრის  N01-131/ნ ბრძანების შესაბამისად შექმნილი საყოველთაო ჯანდაცვის საბჭოს ფარგლებში შესაბამისი თემატური ჯგუფების ჩამოყალიბება. სააგენტოდან მიღებული ტარიფები განსახილველად გადაეგზავნება შესაბამის თემატურ ჯგუფებს და საბოლოოდ, შეჯერებული ვერსიის განხილვა მოხდება საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2020 წლის 29 იანვრის № 01-25/ო  ბრძანების შესაბამისად, ჯანმრთელობის დაცვის სახელმწიფო პროგრამების ხარჯთეფექტურობის გაუმჯობესების მიზნით შექმნილი სამუშაო ჯგუფის მიერ. განხილვის შედეგები და რეკომენდაციები წარედგინება მინისტრს.
ამასთან, მიზანშეწონილად მიგვაჩნია, რომ  ზემოაღნიშნული პროცესი და ეტაპები გაიწეროს მინისტრის ადმინისტრაციულ-სამართლებრივი აქტით და პროცესი დასრულდეს თებერვლის ბოლოს. 
გთხოვთ, თქვენს გადაწყვეტილებას.
თქვენი თანხმობის შემთხვევაში, თანდართულ ბრძანების პროექტს მიეცემა მსვლელობა. 
პატივისცემით, 
